
郁離子/蟾蜍
维基文库 � 免费全文 � CC BY-SA 4.0

←

←郁離子/象虎

郁離子

蟾蜍

作者：劉基

郁離子/豺智→

蟾蜍游於泱瀼之澤，蚵蚾以其族見，喜其類己也，欲與俱入月，使鼁蝤呼之，問曰：「

彼何食？」曰：「彼宅於月中，身棲桂樹之陰，餐泰和之淳精，吸風露之華滋，他無所

食也。」蚵蚾曰：「若是則予不能從矣。予處泱瀼之中，一日而三飽，予焉能從彼單棲

於泬漻，枵其胃腸而吸飲風露乎？」問其食，不對。鼁蝤復命，使返而窺之，是方據溷

而食其蛆，鹽糞汁而飲之，滿腹然後出，肭肭然。鼁蝤返曰：「彼之食，溷蛆與糞汁也，

不可一日無也，而焉能從子？」蟾蜍蹙額而咍曰：「嗚呼！予何罪乎，而生與此物類也！

」

此作品在全世界都属于公有领域，因为作者逝世已经超过100年，且作品于1931年1月1日

之前出版。

